
Uvod 
Pravni odnosi se najčešće definišu kao posebna vrsta društvenih odnosa u kojima je položaj njihovih 
učesnika uređen pravnim normama, tj. kao odnos u kojem su ljudi dužni da se ponašaju prema pravnim 
normama. Pavni odnos je društveni odnos regulisan pravom. U teoriji prava postoje mišljenja da pravni 
odnosi mogu biti apstraktni i konkretni. Apstraktni pravni odnos je izražen u traženju opšte pravne norme, 
što predstavlja jedan pojmovni odnos koji postoji samo kao skup normativnih značenja. 
Pravni odnos shvaćen u ovom smislu prestavlja opšte-pravnom normom postavljenu apstraktnu pravnu 
obavezu i apstraktno pravno ovlaštenje između dvije vrste subjekata prava s obzirom na neki apstraktno 
određeni subjekt prava. 
Konkretni pravni odnos je stvarni odnos između konkretnih osoba, koji su nosioci pravnih obaveza i 
pravnih ovlaštenja(subjekti prava), a s obzirom na neki konkretan objekat. 
Pravni odnosi se mogu podijeliti na jednostrano i dvostrano obavezujuće pravne odnose. 
Jednostrano obavezujući pravni odnosi predstavljaju one pravne odnose u kojima jedna strana(jedan ili 
više pravnih subjekata) ima prema drugoj strani samo pravnu obavezu, a druga strana ima prema prvoj 
strani samo pravno ovlaštenje. 
Dvostrani obavezujući pravni odnos je onaj pravni odnos u kojem svaka strana (jedan ili više pravnih 
subjekata) ima istovremeno i pravnu obavezu i pravno ovlaštenje prema drugoj strani u pravnom odnosu. 
Pravni odnosi se konstituišu pravnim normama i mogu biti regulisani jednom opštom i jednom 
pojedinačnom normom,samo jednom opštom ili samo jednom pojedinačnom (u slučaju pravne praznine). 
Posoje četiri osnovna značenja elemenata koje pravne norme pridaju društvenim odnosima,pretvarajući ih 
u pravne odnose: 
pravni subjekti(subjekti prava) 
pravna obaveza 
pravno ovlaštenje(subjektivno pravo i nadležnost) 
pravni objekt 
Iz naprijed navedenog zaključujemo da je pravni odnos, odnos između subjekta prava i da je to odnos za 
koji pravni poredak veže određena prava i obaveze. 
U pravne odnose stupaju subjekti prava, odnosno ljudi i društvene tvorevine, koji su tema ovog 
seminarskog rada. 
Subjekti pravnog odnosa (subjekti prava) 
Subjekti prava su ljudi i društvene tvorevine koji imaju pravne obaveze i pavna ovlaštenja i kao takvi su 
nosioci prava i obaveza u pravnom odnosu. 
U pravnoj terminologiji je uobičajeno da pojam lice označava subjekta prava,tj. biće koje je sposobno da 
bude nosilac prava i obaveza, kome pravni poredak dodjeljuje određeni krug prava i obaveza,nezavisno 
od njegove svijesti i volje. 

